
HEDONISME

1 Dewasa ini, kebanyakan golongan muda didapati lebih mengutamakan budaya
hedonisme.

e Hedonisme adalah pegangan atau pandangan hidup yang mementingkan keseronokan atau
kesenangan hidup sahaja.

e Budaya hedonisme ialah satu doktrin yang menekankan keseronokan adalah kemuncak kepada
segala kebaikan.

e Wahananya terdiri daripada bahan elektronik hinggalah kepada bahan percetakan.

e Hiburan, bersuka ria, berpesta, konsert, berpelesiran sehingga lewat malam, penyalahgunaan
dadah, pergaulan serta seks bebas.

e |konnya terdiri daripada golongan artis, pelakon, bintang sukan dan selebriti.

(a) Berdasarkan pernyataan di atas, jelaskan mengapakah golongan muda Kkini
mengutamakan budayva hedonisme? [10 markah]

Cadangan Jawapan

Kurangnya didikan agama. [1]
Natijahnya, golongan muda tidak mendapat ketenangan jiwa. [1]
Lantas, mereka cari keseronokan menerusi budaya hedonisme. [1]

Pengaruh media massa. [1]

Golongan muda mendapat pendedahan yang meluas tentang budaya
hedonisme menerusi media sosial dan media utama yang lain.[1]

Hampir semua filem paparkan adegan minum arak, melepak, kunjungi
pusat hiburan, berparti liar, seks bebas dan sebagainya. [1]

Keruntuhan institusi kekeluargaan.[1]

Masalah rumah tangga seperti perceraian, poligami dan sebagainya beri
tekanan kepada jiwa golongan muda. [1]

Hal ini dorong mereka untuk cari ketenangan di luar rumah dan
keseronokan bersama dengan kawan-kawan. [1]

Miliki jati diri yang lemah.[1]

Golongan muda tiada identiti sendiri dan mudah terikut-ikut dengan
budaya hedonisme yang mementingkan kepuasan hawa nafsu tanpa
batasan.[1]

Mereka anggap budaya hedonisme hebat dan moden. [1]

Mereka tiru cara hidup budaya hedonisme kerana anggapnya maju seiring
dengan arus globalisasi. [1]

(b) Langkah tertentu perlu diambil untuk mengelakkan golongan muda tempatan
terjerumus dalam budaya hedonisme.

Jelaskan jawapan anda dengan menggunakan dimensi moral. [10 markah]

Cadangan Jawapan

Penaakulan Moral.
Ibu bapa boleh berfikir kepentingan didikan agama dalam membentuk
sahsiah yang cemerlang dalam diri anak-anak mereka.[1]

Emosi Moral.

Melalui didikan agama, golongan muda akan miliki perasaan cinta pada
Tuhan Yang Maha Esa.[1]

Golongan muda yang beriman akan menzahirkan rasa syukur kepada
Tuhan dengan mematuhi larangan serta suruhan Tuhan.[1]

Maka sudah tentu mereka tidak akan terlibat dalam budaya
hedonisme.[1]

Perlakuan Moral.

lbu bapa perlu beri perhatian dan curah kasih sayang sepenuhnya
kepada anak-anak mereka.[1]

Ibu bapa harus luangkan masa berkualiti bersama anak-anak mereka
agar dapat eratkan lagi hubungan dalam institusi kekeluargaan.[1]

Ibu bapa perlu menjadi suri teladan dengan tidak amalkan budaya
kunjungi pusat hiburan dan berparti liar.[1]

Pihak sekolah harus menyemai budaya ketimuran dalam diri murid
melalui aktiviti kokurikulum.[1]

Kerajaan patut anjurkan kempen kesedaran mencintai budaya
ketimuran dalam kalangan golongan muda.[1]

Kerajaan perlu memantau operasi pusat hiburan.[1]

Kerajaan perlu kenakan tindakan keras ke atas pusat hiburan yang
benarkan amalan pil khayal dan seks bebas di premis mereka.[1]
Kerajaan harus menyekat laman web yang berupaya merosakkan
akhlak golongan muda.[1]

Kerajaan harus menapis filem serta program hiburan dari barat yang
mampu menghakis budaya ketimuran golongan muda.[1]

Media massa harus paparkan implikasi buruk yang bakal menimpa
golongan muda apabila terlalu mengagungkan budaya hedonisme.[1]

PERPADUAN

2 Maklumat berikut berkaitan dengan kepentingan perpaduan kaum.

Perpaduan ialah penyatuan masyarakat dalam membentuk satu identiti nasional dan nilai
bersama. Perpaduan kaum merupakan suatu misi yang amat penting agar Malaysia dapat
mengorak langkah menuju ke arah pembentukan negara bangsa yang mampu berdiri
sama tinggi, duduk sama rendah dengan negara-negara maju yang lain.

(a) Huraikan peranan kerajaan dalam merealisasikan misi untuk memupuk semangat
perpaduan dalam kalangan masyarakat pelbagai kaum di negara kita.

Jawapan anda perlu disokong dengan nilai-nilai murni yang dipelajari. [10 markah]

Cadangan Jawapan

Nilai toleransi. [1]

Nilai hormat. [1]

Nilai kerjasama. [1]

Nilai bertanggungjawab. [1]

Kerajaan boleh mengadakan sambutan Rumah Terbuka Perdana semasa
perayaan utama setiap kaum yang terdapat di Malaysia. [1]

Misalnya, semasa Hari Raya Aidilfitri, Tahun Baharu Cina, Deepavali,
Vesakhi, Krismas, Pesta Kaamatan, Pesta Gawai dan sebagainya. [1]

Kerajaan perlu memperkenalkan dasar-dasar untuk kawal politik
melampau yang boleh memecahbelahkan perpaduan rakyat. [1]
Antaranya, Dasar Pembangunan Nasional, Dasar Kebudayaan
Kebangsaan, Dasar Perpaduan Negara dan sebagainya. [1]

Selain itu, kerajaan perlu merapatkan jurang ekonomi antara kaum
melalui pengenalan dasar ekonomi yang mantap. [1]

Kerajaan boleh memperkukuhkan perpaduan menerusi sistem
pendidikan. [1]

Sistem pendidikan perlu menekankan aspek kita bangsa Malaysia perlu
menerima, menghormati dan bijak mengurus kepelbagaian agama,
budaya dan kepercayaan semua kaum. [1]

Kerajaan juga perlu menyekat penyebaran berita yang menyentuh
sensitiviti kaum dalam ruang siber. [1]

Kerajaan harus mengenakan hukuman berat ke atas pihak yang
mengungkitkan isu-isu perkauman melampau. [1]

(b) Usaha mengukuhkan perpaduan dalam kalangan masyarakat majmuk di negara kita
sentiasa menjadi agenda utama kerajaan. Namun begitu, pelbagai cabaran tetap
menjadi kekangan dalam usaha membina masyarakat yang bersatu padu.
Jelaskan. [10 markah]

Cadangan Jawapan-

Pertama, cabaran penguasaan bahasa kebangsaan yang lemabh. [1]
Segelintir masyarakat kurang peka terhadap kepentingan belajar dan
menguasai bahasa kebangsaan. [1]

Kelemahan masyarakat dalam kuasai bahasa kebangsaan menyukarkan
proses komunikasi dan proses memahami individu berlainan kaum. [1]

Kedua, cabaran penyebaran maklumat palsu dan negatif. [1]

Penggunaan media sosial tanpa had memudahkan insiden penularan isu
yang menyentuh sensitiviti perkauman dan agama. [1]

Hal ini boleh mengakis perpaduan antara kaum. [1]

Ketiga, cabaran kurang menerima, menghormati dan mengurus
kepelbagaian dalam masyarakat. [1]

Masih wujud golongan masyarakat yang bersikap prejudis terhadap kaum
lain ekoran terlalu taasub dengan kaum sendiri. [1]

Hal ini menyebabkan sikap toleransi dalam kalangan masyarakat pelbagai
etnik masih serba kekurangan. [1]

Keempat, cabaran kurangnya pemahaman agama dan kebudayaan kaum
lain. [1]

Terdapat juga segelintir masyarakat yang kurang menghormati agama,
kepercayaan dan budaya kaum lain. [1]

Hal ini disebabkan mereka tidak fahami kepentingan untuk miliki
pengetahuan tentang kaum lain. [1]

Maka, mereka kurang sensitif sehingga menghina agama kaum lain. [1]

KEDAULATAN NEGARA

3 Langkah mempertahankan kedaulatan negara menjadi tanggungjawab setiap
warganegara. Kedaulatan negara diperoleh daripada hasil perjuangan dan pengorbanan
generasi terdahulu. Generasi kini haruslah memahami kepentingan mempertahankan
kedaulatan negara yang dinikmati.

(a) Sebagai rakyat Malaysia yang berjiwa merdeka, huraikan tindakan yang patut
diambil bagi menangani isu-isu yang menggugat kedaulatan negara. [10 markah]

Cadangan Jawapan

Rakyat Malaysia harus meningkatkan semangat patriotik
terhadap negara. [1]

Rakyat harus menghormati lambang kebesaran negara. [1]
Rakyat perlu taat setia kepada raja dan negara. [1]

Rakyat harus sokong dasar kerajaan untuk mewujudkan sistem
pemerintahan yang stabil. [1]

Rakyat tidak mudah terpengaruh dengan hasutan dalam dan
luar negara yang cuba menggugat kestabilan negara. [1]
Rakyat harus bersedia berkorban untuk mempertahankan
maruah negara. [1]

Rakyat harus kekalkan perpaduan dalam negara. [1]

Rakyat harus menerima dan menghormati agama dan
kepercayaan kaum lain. [1]

Rakyat haruslah belajar hidup bertolak ansur untuk elakkan
pertelingkahan demi kesejahteraan negara. [1]

Rakyat harus menjadi warganegara yang berkualiti. [1]

Rakyat harus rajin bekerja untuk tingkatkan prestasi ekonomi
negara. [1]

(b) Terangkan cabaran yang boleh menggugat usaha untuk mengekalkan kedaulatan
negara. [10 markah]

Cadangan Jawapan

Cabaran pertama, generasi muda yang kurang semangat patriotik terhadap
negara. [1]

Ini kerana generasi muda tidak pernah merasai kesusahan hidup semasa zaman
penjajahan dulu. [1]

Mereka dilimpahi dengan bermacam nikmat dan kesenangan. [1]

Maka, mereka tidak lagi menitikberatkan semangat patriotisme. [1]

Mereka hanya pentingkan kerjaya mereka dan sibuk dengan urusan harian
mereka.[1]

Mereka lebih mudah berhijrah ke negara asing jika mendapat tawaran gaji yang
lebih lumayan di negara lain. [1]

Cabaran kedua, tindakan kuasa besar yang mencabar kedaulatan negara. [1]
Kuasa besar dunia seperti Amerika Syarikat, Russia dan China sentiasa ingin
ambil kesempatan untuk terlibat dalam masalah yang dihadapi oleh negara
membangun seperti Malaysia. [1]

Contohnya, negara China gunakan diplomasi perangkap hutang negara kita
dengan mereka apabila pesawat mereka ceroboh masuki ruang udara negara
tanpa kebenaran.[1]

Cabaran ketiga, taraf ekonomi dan sosial yang tidak seimbang dalam kalangan
rakyat.[1]

Jurang sosioekonomi antara kaum di negara kita adalah ketara.[1]

Sebahagian besar sektor ekonomi negara didominasi oleh kaum tertentu. [1]
Kaum yang mendominasi akan menyekat kemasukan kaum lain kerana ingin
terus mengekalkan hak dan kuasa dominasi mereka. [1]

Hal ini akan menimbulkan rasa tidak puas hati dan iri hati antara kaum dan
merosakkan perpaduan serta kedaulatan negara. [1]

Cabaran keempat, penularan berita yang menggugat kedaulatan negara. [1]
Penggunaan media sosial tanpa had memudahkan penyebaran fitnah dan berita
yang menyentuh sensitiviti kaum. [1]

Kesannya, rakyat saling bermusuhan dan jika tidak dibendung akan
menyebabkan peristiwa berdarah 13 Mei 1969 kembali berulang. [1]

Perkara ini berupaya meruntuhkan benteng kedaulatan negara. [1]

Cabaran kelima, rakyat kurang jati diri dan mudah terpedaya dengan hasutan
dalaman dan luar negara. [1]

Pihak luar yang cemburu dengan keharmonian negara Malaysia akan cuba
meruntuhkan sistem pemerintahan negara. [1]

Mereka akan mengintai peluang dan akan memperalatkan ahli politik dari parti
pembangkang untuk menyokong tentangan terhadap pemerintah semasa. [1]
Ahli politik Malaysia yang terpedaya dengan hasutan mereka akan
memperhebatkan aktiviti subversif dan menghasut rakyat tempatan untuk
merampas pupuk pemerintahan negara. [1]

Ketidakstabilan politik dalaman negara akan gugat kedaulatan negara. [1]

PROGRAM PERTUKARAN PELAJAR

4 Gambar di bawah menunjukkan contoh kerjasama antara negara Malaysia dengan
negara Korea Selatan.

International Students Exchange Mobilits Program

5 Ad

=1 S DNIKL MY
E . MIALAYSIA
'i("-

(a) Anda telah terpilih untuk menyertai program pertukaran pelajar ke Korea Selatan
di atas. Jelaskan kepentingan program tersebut. Jawapan anda perlu disokong
dengan nilai-nilai universal yang dipelajari. [10 markah]

Cadangan Jawapan

Nilai kerjasama.[1]
Nilai bertanggungjawab.[1]
Nilai rasional.[1]

Saya dapat menambahkan ilmu pengetahuan.[1]

Saya dapat mendalami ilmu saya dalam bidang sains dan
teknologi.[1]

Misalnya, saya akan diperkenalkan dengan teknologi realiti
maya (virtual reality technology) di Korea Selatan.[1]

Saya dapat mengenali budaya masyarakat negara Korea
Selatan.[1]

Saya juga dapat mempelajari bahasa Korea Selatan
melalui program ini.[1]

Saya berperanan sebagai duta kecil kerana mewakili
negara Malaysia.[1]

Saya dapat mengasah bakat kepimpinan saya.[1]

Saya akan menceritakan keunikan dan keindahan Malaysia
kepada rakan-rakan saya di Korea Selatan.[1]

(b) Huraikan cabaran yang akan anda hadapi ketika mengikut program tersebut.
[10 markah]

Cadangan Jawapan

Cabaran budaya.

Budaya yang dibawa oleh saya sebagai pelajar Malaysia jauh
berbeza dengan budaya Korea.

Walaupun sukar, saya perlu ambil inisiatif untuk mengetahui serba
sedikit tentang budaya Korea.

Perkara ini dapat elakkan saya alami kejutan budaya yang drastik.

Cabaran bahasa.

Saya perlu kuasai bahasa Korea untuk memudahkan proses
komunikasi saya dengan pelajar Korea.

Walaupun memakan masa, saya periu berusaha untuk elakkan
menjadi mangsa penipuan atau mangsa diskriminasi.

Cabaran perbezaan iklim.

Saya perlu hadapi iklim empat musim di negara Korea.

Saya perlu bersedia dengan pakaian yang sesuai bagi jalani
kehidupan di negara yang punyai empat musim.

Cabaran perbezaan nilai mata wang.

Nilai mata wang Korea yang tinggi akan tingkatkan kos sara hidup
saya.

Saya perlu hidup berjimat-cermat dan cari kerja sambilan untuk
menampung kos sara hidup saya di Korea.

INTEGRITI ORGANISASI

Maklumat berikut berkaitan dengan Piagam Pelanggan Kelab Komputer SMK
Methodist Telok Datok, Banting.

Piagam Pelanggan SMK Methodist Telok Datok, Banting.

e Memastikan semua peralatan TMK berfungsi dengan baik.

e Menjalankan kursus-kursus TMK terkini kepada semua warga sekolah
sepanjang tahun.

e Semua kerosakan peralatan akan dilaporkan dan diselenggarakan dalam
tempoh 24 jam.

e Menyediakan perkhidmatan yang mesra pengguna di dalam makmal
komputer.

(a) Piagam pelanggan bertujuan untuk menerapkan amalan integriti dalam sesebuah

organisasi. Huraikan kepentingan amalan integriti dalam organisasi di atas.
[10 markah]

Cadangan Jawapan

Ahli kelab harus tunjukkan tingkah laku yang beretika
dalam kelab.[1]

Mereka harus mematuhi etika kelab. [1]

Mereka harus bentuk budaya kerja berintegriti.[1]

Mereka perlu jadi ahli kelab yang bersih, cekap dan
amanah. [1]

Hal ini akan tingkatkan kecekapan perkhidmatan kelab. [1]
Dengan ini, visi dan misi kelab tercapai. [1]

Kelab akan memperoleh keyakinan pelanggan. [1]
Kepuasan pelanggan kelab akan meningkat. [1]

Hal ini dapat meningkatkan imej, kredibiliti dan reputasi
kelab. [1]

Kelab komputer akan peroleh pengiktirafan warga sekolah.

(1]

(b) Setujukah anda jika semua kelab di SMK Methodist Telok Datok, Banting
mempunyai piagam pelanggan masing-masing?

Jelaskan cara melaksanakan integriti_dalam sesebuah organisasi. Berikan
hujah anda berdasarkan nilai universal yang telah dipelajari. [10 markah]

Cadangan Jawapan

Setuju.[1]

Nilai kejujuran. [1]

Nilai bertanggungjawab.[1]
Nilai kerjasama. [1]

Semua anggota kelab perlu mematuhi kod etika
kelab.[1]

Mereka perlu sentiasa tunjukkan tingkah laku yang
beretika semasa bertugas dalam kelab bagi
menjamin hasil kerja yang berkualiti. [1]

Mereka harus melaksanakan visi dan misi kelab. [1]
Mereka harus mengelakkan amalan penyelewengan
kerja semasa menjalankan tugas mereka. [1]

Pihak pengurusan kelab harus memperkukuh dan
kuatkuasakan semua peraturan kelab.[1]

Pihak pengurusan kelab harus mengenakan
tindakan tatatertib yang tegas sekiranya mana-
mana ahli kelab melanggar peraturan kelab. [1]
Pihak pengurusan kelab harus laksanakan program
kesedaran dalam kalangan ahli kelab untuk
memerangi rasuah, penyelewengan dan salah guna
kuasa. [1]

Pihak pengurusan kelab harus iktiraf dan memberi
penghargaan kepada ahli kelab yang berintegriti.

[1]

ISU KAD KREDIT

6  Maklumat berikut berkaitan dengan golongan muflis kerana kad kredit.

(a) Berdasarkan maklumat di atas, jelaskan cara menguruskan perbelanjaan secara
beretika yang perlu diamalkan bagi menangani isu muflis.

Jawapan anda perlu disokong dengan nilai-nilai universal yang dipelajari.
[10 markah]

Cadangan Jawapan

Nilai kesederhanaan. [1]
Nilai rasional. [1]
Nilai bertanggungjawab. [1]

Kita perlu menentukan kedudukan kewangan sebelum berbelanja. [1]
Dengan ini, kita dapat merancang perbelanjaan kita berdasarkan jumiah
wang yang kita miliki. [1]

Kita perlu membuat anggaran perbelanjaan sebelum membeli
barangan.[1]

Dengan ini, kita dapat kategorikan setiap item barang sama ada ianya
barang keperiuan atau barang kehendak. [1]

Kita perlu mendisiplinkan diri ketika berbelanja. [1]

Kita perlu berbelanja ikut kemampuan dan elakkan beli barang
berasaskan jenama semata-mata.[1]

Kita perlu berhati-hati tidak terpengaruh dengan Jualan Murah atau
Jualan dalam Talian. [1]

Kita perlu periksa harga barangan bagi memastikan sama ada ia benar-
benar murah dan berkualiti. [1]

Kita perlu mendokumentasikan semua perbelanjaan untuk elakkan
perbelanjaan secara berlebihan. [1]

(b) Jelaskan punca yang menyebabkan golongan tersebut diisytiharkan muflis akibat
penggunaan kad kredit.

Jawapan anda hendaklah berdasarkan nilai-nilai universal yang dipelajari.
[10 markah]

Cadangan Jawapan

Nilai kesederhanaan. [1]
Nilai rasional. [1]
Nilai bertanggungjawab. [1]

Mereka tidak mendisiplinkan diri ketika berbelanja. [1]

Mereka bersikap boros ketika berbelanja. [1]

Mereka tidak membuat perancangan dalam soal berbelanja. [1]

Mereka berbelanja tidak mengikut kemampuan diri. [1]

Mereka mengamalkan gaya hidup mewah. [1]

Mereka gemar membeli dan menggunakan barangan mewah yang
mahal.[1]

Mereka membeli barangan berasaskan jenama semata-mata.[1]

Lantas, mereka cenderung mengamalkan amalan berhutang semasa
berbelanja dengan menggunakan kad kredit. [1]

Mereka mempunyai lebih daripada satu kad kredit untuk berbelanja
melebihi apa yang mereka mampu. [1]

Mereka tidak membuat pembayaran sepenuhnya bagi bil kad kredit. [1]
Mereka gagal bayar dalam tempoh waktu bebas faedah. [1]

Lantas, baki atau tunggakkan hutang mereka semakin meningkat saban
hari.[1]

7

BANTUAN MANGSA BANJIR

Gambar di bawah menunjukkan kejadian banjir yang melanda negara kita.

(a) Huraikan tanggungjawab kita sebagai warganegara Malaysia terhadap mangsa

banjir. [10 markah]

Cadangan Jawapan

Kita harus hulurkan bantuan keperluan asas kepada mangsa
banjir.[1]

Antaranya, makanan, minuman, pakaian dan sebagainya.[1]
Kita harus hulurkan bantuan perubatan kepada mangsa.[1]
Antaranya, derma kit rawatan serta ubat-ubatan asas.[1]

Kita boleh menawarkan bantuan kewangan.[1]

Misalnya, kita boleh lancarkan kutipan derma untuk
meringankan beban kewangan mangsa ekoran kemusnahan
harta benda.[1]

Kita boleh menjadi sukarelawan untuk terus hulurkan
bantuan kemanusiaan.[1]

Misalnya, sertai aktiviti gotong-royong bersihkan sisa banjir,
baiki dan bina semula rumah mangsa yang rosak.[1]

Kita boleh beri sokongan psikologi dan moral kepada
mangsa.[1]

Kita boleh bantu beri motivasi untuk tenteramkan emosi dan
pulihkan semangat mereka untuk mulakan kehidupan
baharu.[1]

(b) Selain tanggungjawab terhadap mangsa banjir, terangkan tanggungjawab kita
sebagai warganegara terhadap negara kita. [10 markah]

Cadangan Jawapan

Sebagai warganegara kita perlu belajar bersungguh-
sungguh.[1]

Kita perlu kuasai pelbagai ilmu pengetahuan dan
kemabhiran.[1]

Kita boleh gunakan ilmu dan kemahiran tersebut untuk
majukan negara.[1]

Kita perlu hormati dan patuhi undang-undang negara.[1]

Kita periu elakkan diri daripada jenayah dan kegiatan
subversif.[1]

Kita harus usaha untuk kekalkan perpaduan dalam kalangan
berbilang kaum.[1]

Kita perlu belajar hidup bertolak ansur dan hormati agama
serta budaya pelbagai kaum.[1]

Kita harus jaga imej negara di persada antabangsa.[1]

Kita harus berkelakuan baik ketika berada di luar negara.[1]
Kita harus usaha untuk berjaya dalam pertandingan di
peringkat antarabangsa.[1]

Kita perlu bayar cukai kepada kerajaan.[1]

Kita perlu sokong dan merealisasikan dasar kerajaan.[1]

Kita perlu bantu negara capai pembangunan ekonomi, sosial
dan politik yang stabil.[1]

INTEGRITI ORGANISASI

8 Situasi di bawah berkaitan dengan pengalaman seorang pelanggan ketika berurusan
di kaunter perkhidmatan dalam sebuah organisasi.

Trisha telah berurusan di sebuah kaunter perkhidmatan dalam sebuah organisasi di
ibu negara. Setelah mendapat nombor giliran selang 5 minit, dia telah berjaya
membuat urusan dengan lancar dan mendapat layanan mesra oleh kakitangan yang
bertugas.

(a) Nyatakan perasaan anda sekiranya menerima layanan mesra sama seperti Trisha
ketika berurusan di kaunter tersebut dan cadangkan tindakan yang sepatutnya
dilakukan oleh majikan agar kakitangan berkenaan dapat mengekalkan
amalan integritinya. [10 markah]

Cadangan Jawapan

Gembira.[1]

Majikan harus iktiraf sumbangan kakitangan.[1]

Contoh, buat maijlis khas raikan sumbangan pekerja.[1]
Majikan boleh beri penghargaan kepada kakitangan
tersebut.[1]

Majikan boleh beri ganjaran wang, hadiah dan sijil
penghargaan.[1]

Majikan boleh beri insentif dalam bentuk latihan dan
pembangunan untuk tingkatkan mutu perkhidmatan
kakitangan.[1]

Majikan boleh taja kakitangan untuk sambung belajar.[1]
Majikan boleh beri ganjaran bukan berbentuk wang seperti
memberi pujian di hadapan kakitangan yang lain.[1]
Majikan boleh menawarkan peluang kenaikan pangkat
kepada kakitangan.[1]

Majikan boleh menawarkan skim gaji mengikut prestasi.[1]
Majikan perlu mewujudkan tempat kerja yang harmoni dan
selesa.[1]

(b) Pada pendapat anda, mengapakah kakitangan perlu melaksanakan tugas
dengan penuh integriti? Jelaskan jawapan anda berdasarkan nilai-nilai universal
yang anda pelajari. [10 markah]

Cadangan Jawapan

Nilai kerajihan.[‘!]
Nilai kejujuran.[1]
Nilai bertanggungjawab.[1]

Kakitangan dapat pastikan visi dan misi organisasi
tercapai.[1]

Kakitangan dapat bantu tingkatkan kecekapan
perkhidmatan organisasi.[1]

Hal ini dapat tingkatkan kepuasan pelanggan.[1]

Ini dapat bantu organisasi memperoleh keyakinan orang
ramai.[1]

Dengan ini, organisasi akan dapat pengiktirafan
masyarakat.[1]

Hal ini seterusnya dapat kekalkan imej, kredibiliti dan
reputasi organisasi.[1]

Organisasi sudah tentu akan menghargai kakitangannya
yang berintegriti.[1]

Sikap kakitangan yang berintegriti akan memudahkan
organisasi capai tahap pengurusan sumber manusia yang
berkualiti tinggi.[1]

PRINSIP KEADILAN DAN PRINSIP KEPRIHATINAN

9 Situasi di bawah menunjukkan perbuatan Rashmika di tempat kerjanya.

Rashmika bekerja di sebuah kedai kasut terkenal. Rashmika
tidak mampu membeli kasut yang dijual di kedai tersebut. Pada
suatu hari, dia mencuri sepasang kasut sukan untuk anaknya
yang akan mewakili sekolah dalam acara sukan. Tindakannya itu
telah diketahui oleh majikan dan Rashmika diserahkan kepada
pihak polis walaupun ini adalah kesalahan pertamanya.

(a) Berdasarkan situasi di atas, wajarkah tindakan Rashmika tersebut?
Justifikasikan jawapan anda berdasarkan prinsip keadilan atau prinsip
keprihatinan. [10 markah]

Cadangan Jawapan

Tidak wajar.[1] Justifikasi saya.

Berdasarkan prinsip keadilan, tindakan Rashmika adalah
salah disisi undang-undang. [1]

Rashmika tidak boleh mencuri demi kepentingan
peribadi.[1]

Sebagai pekerja, Rashmika harus mematuhi peraturan di
tempat kerja. [1]

Rashmika harus amalkan budaya kerja berintegriti. [1]
Majikan Rashmika harus mengambil tindakan tegas
terhadapnya. [1]

Majikan boleh menyerahkan Rashmika kepada pihak
polis.[1]

Rashmika akan mendapat hukuman yang setimpal
mengikut lunas undang-undang. [1]

Majikan tidak perlu berkompromi dan boleh memecat
Rashmika. [1]

Tiada sesiapa yang boleh terlepas daripada tindakan
undang-undang. [1]

Tindakan tegas pihak majikan boleh menjadi pengajaran
kepada semua pekerja lain. [1]

Maka, pekerja lain tidak berani untuk melakukan kesalahan
yang serupa seperti Rashmika. [1]

Rashmika yang menjalani hukuman akan insaf akan
kesalahannya. [1]

Rashmika tidak akan mengulangi lagi kesalahan yang
serupa pada masa depan.[1]

ATAU

Wajar.[1] Justifikasi saya.

Berdasarkan prinsip keprihatinan, tindakan Rashmika
adalah sebagai sokongan moral seorang ibu kepada
anaknya. [1]

Anaknya tunjukkan minat dan berbakat dalam bidang
sukan dan amat perlukan dorongan ibunya.[1]

Sebagai ibu yang prihatin, Rashmika ingin memenubhi
keperluan asas anaknya dengan membekalkan sepasang
kasut sukan yang khas. [1]

Rashmika percaya, kasut sukan khas yang sesuai mampu
memberi suatu kelebihan daya saing kepada anaknya
ketika beraksi dalam acara sukan. [1]

Tambahan pula, hadiah kasut sukan dapat menyuntik
semangat baharu kepada anaknya itu. [1]

Malangnya, Rashmika tidak mampu untuk membelinya. [1]
Rashmika berdepan dengan situasi dilema moral dan
hilang akal untuk mencari cara lain untuk membeli kasut
sukan tersebut. [1]

Sebaliknya dalam situasi terdesak itu, demi anak
tersayang, Rashmika tergamak langar peraturan tempat
kerja dan sanggup mencuri kasut sukan berkenaan. [1]
Maka atas prinsip keprihatinan, majikan boleh kenakan
tindakan secara bersyarat kepada Rashmika. [1]

Rashmika pula perlu mengakui kesalahannya, meminta
maaf dan berjanji untuk mengubah sikapnya serta tidak
ulangi kesalahan serupa pada masa depan. [1]

(b) Andaikan anda adalah majikan Rashmika, apakah tindakan berperikemanusiaan
yang boleh anda ambil terhadap masalah Rashmika?

Jelaskan jawapan anda berdasarkan nilai universal yang dipelajari.  [10 markah]

Cadangan Jawapan

Nilai bertanggungjawab.[1]
Nilai rasional. [1]

Nilai kejujuran. [1]

Nilai kasih sayang. [1]

Saya akan memaafkan Rashmika secara ikhlas. [1]

Ini kerana ia merupakan kesalahan pertamanya.[1]

Saya perlu tunjukkan sikap simpati terhadap Rashmika
yang hilang akal dan terpaksa mencuri kasut sukan demi
memenuhi keperluan anaknya. [1]

Saya tidak akan menyerahkan Rashmika kepada pihak
polis.[1]

Saya tidak akan memecat Rashmika. [1]

Saya akan ambil kira situasi dan keperluan keluarga
Rashmika. [1]

Saya fahami keluarga Rashmika akan hilang sumber
pendapatan jika dia dijatuhi hukuman penjara dan
dipecat.[1]

Saya akan beri amaran tegas kepada Rashmika akan
mengenakan hukuman lebih berat jika dia ulangi kesalahan
yang serupa pada masa depan. [1]

Saya akan meminta Rashmika membuat bayaran untuk
kasut sukan tersebut secara ansuran yang cukup
fleksibel.[1]

Saya akan menasihatinya supaya mohon bantuan
kewangan apabila ada keperluan dan bukannya
mencuri.[1]

Saya akan menyeru Rashmika supaya amalkan budaya
kerja berintegriti.[1]

KEUNIKAN RAKYAT MALAYSIA

10 Gambar di bawah menunjukkan perayaan sesuatu kaum dimeriahkan oleh kaum lain.

(a) Terangkan cara anda mengekalkan keunikan rakyat Malaysia berdasarkan
nilai-nilai universal yang dipelajari. [10 markah]

Cadangan Jawapan

Nilai toleransi.[1]
Nilai hormat.[1]
Nilai kerjasama.[1]

Saya akan mengamalkan adat dan budaya keluarga saya dalam
kehidupan seharian. [1]

Hal ini, bantu saya untuk pelihara jati diri saya. [1]

Dengan ini, saya dapat pastikan adat dan budaya keluarga saya tidak
pupus ditelan zaman.[1]

Saya akan menerima dan menghormati keunikan semua kaum.[1]
Saya tidak akan memandang rendah adat atau kepercayaan kaum
lain.[1]

Saya akan mempelajari tentang adat dan budaya kaum lain untuk
menguatkan pengetahuan dan pemahaman saya. [1]

Dengan ini, saya dapat pupuk sikap toleransi agar saya dapat hidup
bersatu-padu dengan masyarakat pelbagai kaum. [1]

Saya akan bertolak ansur dengan jiran yang melakukan ritual agama
mereka. [1]

Saya akan sabar dengan suasana rumah jiran yang riuh-rendah
semasa perayaan. [1]

Saya akan turut membantu jiran saya semasa sambutan perayaan
mereka.[1]

(b) Keunikan kepelbagaian budaya rakyat Malaysia menjadi salah satu tarikan
pelancong ke negara kita. Namun begitu, dalam mempertahankan keunikan rakyat
Malaysia ini, banyak cabaran yang perlu dihadapi demi kedamaian dan keamanan
negara.

Huraikan cabaran untuk mengekalkan keunikan rakyat Malaysia. [10 markah]

Cadangan Jawapan

Cabaran pertama, cabaran bahasa.[1]

Terdapat segelintir masyarakat berbilang kaum yang gemar bertutur
guna bahasa ibunda masing-masing dan tidak fahami kepentingan
menguasai bahasa kebangsaan.

Ini menjejaskan komunikasi antara kaum dalam negara kita. [1]

Hal ini akan cacatkan usaha kekalkan keunikan rakyat Malaysia yang
sepatutnya perlu terima dan iktiraf peranan bahasa Melayu sebagai
bahasa kebangsaan dan bahasa rasmi negara kita.[1]

Cabaran kedua, cabaran budaya luar. [1]

Terdapat juga, rakyat Malaysia terutamanya golongan muda mudah
terpengaruh dengan budaya negatif dari luar. [1]

Contoh, mereka tiru cara hidup budaya hedonisme kerana mereka
anggap budaya tersebut maju seiring dengan arus perubahan
globalisasi. [1]

Perkara ini seterusnya akan menghakis jati diri mereka dan budaya
kaum mereka. [1]

Cabaran ketiga, cabaran sosial. [1]

Terdapat segelintir masyarakat yang taasub terhadap kebudayaan
kaum sendiri. [1]

Lantas, mereka enggan untuk membuka dunia sosial mereka kepada
masyarakat lain dan fanatik untuk mengekalkan budaya dan identiti
masing-masing. [1]

Mereka ini alami kecelaruan identiti bangsa sehingga kurang
interaksi dengan anggota masyarakat lain.[1]

Cabaran keempat, polarisasi kaum. [1]

Dalam kehidupan masyarakat pelbagai kaum adalah menjadi lumrah
untuk wujud prinsip dan pendapat yang bertentangan disebabkan
perbezaan adat dan budaya. [1]

Perkara ini, boleh cetuskan konflik berterusan sekiranya masyarakat
tidak dapat terima dan hormati perbezaan yang wujud.[1]

Lantas, sikap perkauman mereka akan menebal sehingga mereka
cenderung pilih untuk belajar dan bekerja dengan anggota dari etnik
yang sama untuk elakkan konflik.[1]

SCAM

11 Maklumat berikut berkaitan dengan isu macau scam.

Encik Success Balu berumur 60 tahun bekas jurutera kapal terbang telah
menerima panggilan daripada seorang individu yang mengaku sebagai inspektor
polis. Menurutnya, Encik Success Balu disyaki terlibat dengan aktiviti
pengubahan wang haram. Inspektor tersebut memberitahu Encik Success Balu
bahawa dia akan ditangkap sekiranya dia tidak memberi kerjasama memindahkan
wang di dalam akaunnya ke ‘akaun tumpang’ yang lain bagi tujuan siasatan.

(a) Berdasarkan situasi tersebut, apakah tindakan yang wajar dilakukan oleh Encik
Success Balu? Berikan justifikasi anda berdasarkan nilai universal yang
dipelajari. [10 markah]

Cadangan Jawapan

Tidak memindahkan wang ke akaun tumpang. [1] Justifikasi saya.
Nilai rasional.[1]

Nilai bertanggungjawab.[1]

Nilai keberanian.[1]

Encik Success Balu perlu bertenang dan tidak perlu panik. [1]

Dia perlu catat segala makiumat yang diperlukan oleh pemanggil. [1]
Dia secara licik boleh maklumkan kepada pemanggil yang dia tidak
dapat bercakap pada waktu tersebut dan akan menghubungi mereka
semula.[1]

Encik Success Balu tidak perlu mengikut arahan yang diberikan oleh
pemanggil.[1]

Dia tidak harus hubungi semula nombor telefon yang diberi oleh
pemanggil.[1]

Dia tidak harus beri sebarang butiran peribadinya melalui telefon.[1]
Misalnya, tidak dedahkan nombor akaun bank, nombor kad ATM atau
kad kredit, nombor pin dan sebagainya.[1]

Dia perlu bertindak dengan pantas. [1]

Dia perlu beritahu ahli keluarga atau kawan terdekat.[1]

Dia boleh guna aplikasi TRUECALLER untuk kenal pasti dan tapis
panggilan si pemanggil yang tidak dikenali itu. [1]

Dia boleh rujuk laman SCAM.MY atau Jabatan Siasatan Jenayah
Komersil. [1]

Dia boleh semak akaun tumpang yang diberi oleh pemanggil. [1]

Dia perlu hubungi balai polis yang berhampiran dan berani membuat
laporan. [1]

(b) Pada pendapat anda, bagaimanakah cara untuk membendung isu macau scam
yang menggugat keselamatan negara? [10 markah]

Cadangan Jawapan

Kerajaan perlu mengadakan kempen kesedaran ‘Banteras Macau
Scam’.[1]

Antaranya, Bank Negara Malaysia dan Polis Diraja Malaysia (PDRM)
periu bergabung tenaga dengan media tempatan untuk mengadakan
program jelajah berkala bagi sedarkan rakyat tentang bahaya
scammer ini.[1]

Selain itu, rakyat perlu diberi info secara berterusan tentang cara
scam ini dilakukan serta tips bagaimana untuk elakkan diri dari
menjadi mangsa scam.[1]

Rakyat harus bertindak wajar semasa menggunakan Teknologi
Maklumat dan Komunikasi ( TMK ). [1]

Mereka harus sentiasa berwaspada apabila bersembang di ruangan
sembang terutamanya dengan orang yang tidak dikenali. [1]

Mereka perlu sentiasa berhati-hati daan tidak mudah percaya
dengan iklan yang menawarkan pulangan lumayan dengan
pantas.[1]

Rakyat harus melengkapkan diri dengan ilmu TMK.[1]

Rakyat harus peka dengan perkembangan semasa tentang jenayah
siber dan scammer. [1]

Rakyat boleh gunakan portal dan aplikasi semakan akaun scammer
yang dibangunkan oleh Jabatan Siasatan Jenayah Komersil PDRM
iaitu ‘Semak Mule’.[1]

Rakyat harus tenang dan tidak panik apabila menerima panggilan
yang tidak dikenali dan mencurigakan. [1]

Rakyat tidak harus menjawab panggilan antarabangsa daripada
nombor telefon dari luar negara yang tidak dikenali melainkan
nombor tersebut adalah senarai kenalan mereka. [1]

Rakyat tidak harus beri sebarang maklumat peribadi seperti nombor
akaun bank dan sebagainya melalui telefon. [1]

Rakyat tidak harus mendiamkan diri sebaliknya harus berani ambil
tindakan segera semasa mendapat panggilan penipuan. [1]

Rakyat perlu membuat laporan polis.[1]

Rakyat perlu beri kerjasama penuh kepada pihak polis sehingga
scammer terbabit diberkas. [1]

GLOKAL

12 Gambar berikut berkaitan dengan pencapaian murid Malaysia di luar negara.

Sembilan murid dinobat seb.
Pertandingan Olimpiad Matematik
o . (WIMO) Tokyo, Jep!

£ ¥ @ KemPendidikan

(a) Sebagai seorang murid, apakah sikap yang perlu anda amalkan bagi mencapai
kejayaan seperti di atas? Jelaskan. [10 markah]

Cadangan Jawapan

Sikap individu glokal. [1]

Saya harus meningkatkan kapasiti daya saing saya. [1]

Dengan ini, saya mampu bersaing pada peringkat global dan mampu
mengekalkan jati diri saya sebagai rakyat Malaysia. [1]

Saya harus mampu menguasai kemahiran teknologi maklumat. [1]
Pada masa yang sama, saya harus mampu menyesuaikan teknologi
global dengan teknologi tempatan. [1]

Saya harus mempelajari dan menguasai bahasa asing baharu. [1]

Ini memudahkan proses komunikasi saya ketika berada di luar
negara. [1]

Namun, saya tidak boleh mengabaikan bahasa kebangsaan dan
bahasa ibunda saya. [1]

Saya harus mengutamakan budaya asal walaupun terpaksa bertemu
dengan orang yang membesar dengan budaya yang berbeza di luar
negara. [1]

Saya perlu mendukung budaya rakyat Malaysia yang kaya dengan
budi bahasa. [1]

Saya harus menjaga nama baik negara ketika berada di luar
negara.[1]

(b) Bincangkan kesan sekiranya murid-murid tidak mengamalkan sikap individu
glokal dalam kehidupan seharian. Jawapan anda hendaklah berdasarkan nilai
universal yang dipelajari. [10 markah]

Cadangan Jawapan

Nilai rasional. [1]

Nilai bertanggungjawab. [1]

Nilai harga diri. [1]

Kesannya, kepakaran dan kemahiran murid akan jadi terhad dalam

bidang yang diceburi. [1]

Murid tidak dapat berfikir secara matang mahupun berfikir di luar

kotak. [1]

Maka, mereka akan jadi kurang berkemampuan untuk menghadapi

masalah secara holistik. [1]

Lantas, mereka secara automatik akan takut dan gementar untuk

menghadapi cabaran dalam kehidupan mereka. [1]

Selain itu, murid hadapi kesukaran bersaing dan berkomunikasi

dengan dunia luar. [1]

Apabila ini berlaku, mereka akan menjadi kurang kreatif dan

inovatif.[1]

Pada masa yang sama, mereka akan mengalami kesukaran untuk

menerima kepelbagaian sosiobudaya. [1]

Terdapat juga murid yang mudah terpengaruh dengan budaya luar.
1]

Misalnya, mereka terjebak dengan budaya hedonisme. [1]

Natijahnya, mereka hilang nilai, etika dan jati diri dalam usaha

mengejar arus globalisasi. [1]

Semua ini akan menyebabkan transformasi kemajuan negara kita

terjejas.[1]

